Монгол Улсын Их Хурлын 2012 оны намрын ээлжит чуулганы Эдийн засгийн байнгын хорооны 12 дугаар сарын 05-ны өдрийн хуралдаан Төрийн ордны “А” танхимд 10 цаг 50 минутад эхлэв. 
Байнгын хорооны дарга Б.Гарамгайбаатар ирц, хэлэлцэх асуудлыг танилцуулж хуралдааныг даргалав. 
Хуралдаанд ирвэл зохих 16 гишүүнээс 10 гишүүн ирж, 62,5 хувийн ирцтэй байв. Үүнд: 
Чөлөөтэй:  Н.Батбаяр, Д.Бат-Эрдэнэ, Х.Болорчулуун, Л.Гантөмөр
Өвчтэй:      Д.Ганхуяг, С.Дэмбэрэл


Нэг. “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан Үйлдвэр, хөдөө аж ахуйн сайд Х.Баттулга,  Дэд сайд Б.Цогтгэрэл,  мөн яамны Стратегийн бодлого, төлөвлөлтийн газрын дарга Л.Чой-Иш,  хөнгөн үйлдвэрийн бодлогын хэрэгжилтийг зохицуулах газрын дарга Ц.Баярмаа,  Хөдөө аж ахуйн эрх зүйч Б.Алтанцэцэг,  Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.

Төсөл санаачлагчийн илтгэлийг Үйлдвэр, хөдөө аж ахуйн сайд Х.Баттулга танилцуулав.


Уг асуудалтай холбогдуулан Улсын Их Хурлын гишүүдээс асуулт болон санал гараагүй.
Б.Гарамгайбаатар: Монгол Улсын Их Хурлын дэгийн тухай хуулийн 18.3-т заасны дагуу Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн:9


Татгалзсан :
0

Бүгд:

9


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Ганбат  танилцуулахаар тогтов.


Хоёр. Хөрөнгийн зах зээлийн үйл ажиллагааны явц байдлын талаарх Санхүүгийн зохицуулах хорооны даргын мэдээлэл 


Мэдээлэлтэй холбогдуулан Санхүүгийн зохицуулах хорооны дарга Д.Баярсайхан,  Дэд дарга Б.Даажамба, Хөрөнгийн биржийн захирал Х.Алтай, Үнэт цаасны Төлбөр тооцоо, төвлөрсөн хадгаламжийн төвийн мэдээлэл, технологийн менежер Э.Гэрэлт, Хөрөнгийн биржийн дэд захирал Саруул,  Санхүүгийн зохицуулах хорооны Үнэт цаасны газрын дарга Б.Саруул,  Төрийн өмчийн хорооны дарга Ч.Нанзаддорж,  Биржийн дэд захирал Э.Батбаяр, Улсын Их Хурлын Эдийн засгийн байнгын хорооны зөвлөх Ж.Батсайхан, референт Д.Цэцэгмаа нар байлцав.


Санхүүгийн зохицуулах хорооны дарга Д.Баярсайхан мэдээлэл хийв.


Мэдээлэлтэй холбогдуулан Улсын Их Хурлын гишүүн Б.Ганбат, Л.Энх-Амгалан, Ц.Оюунгэрэл, Ц.Даваасүрэн, Б.Гарамгайбаатар нарын асуусан асуултад Д.Баярсайхан, Х.Алтай, Э.Гэрэлт, Б.Даажамба нар хариулж, тайлбар хийв.


Улсын Их Хурлын гишүүн Ц.Оюунгэрэл, Б.Гарамгайбаатар, Д.Ганбат нар санал хэлэв. 

Улсын Их Хурлын гишүүд Хөрөнгийн  зах зээлийн үйл ажиллагааны явц байдлын талаарх мэдээллийг сонсов.

Хуралдаан 11 цаг 50 минутад өндөрлөв. 

Тэмдэглэлтэй танилцсан:

ЭДИЙН ЗАСГИЙН БАЙНГЫН

ХОРООНЫ ДАРГА





Б.ГАРАМГАЙБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:






Д.ЦЭНДСҮРЭН

УЛСЫН ИХ ХУРЛЫН ЭДИЙН ЗАСГИЙН БАЙНГЫН ХОРООНЫ

2012 ОНЫ 12 ДУГААР САРЫН 05-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Б.Гарамгайбаатар: Өглөөний амар амгаланг айлтгая. Эдийн засгийн байнгын хорооны 2012 оны 12 сарын 5-ны өдрийн хуралдаан эхлэхэд бэлэн боллоо. Ирц бүрэн хангалттай ирсэн учраас өнөөдрийн хуралдааныг албан ёсоор эхлүүлье.

Өнөөдрийн хэлэлцэх асуудал хоёр асуудал байгаа. Нэгдүгээрт, Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төсөл хэлэлцэх эсэх, Хоёрдугаарт, Хөрөнгийн зах зээлийн үйл ажиллагааны явц байдлын талаарх Санхүүгийн зохицуулах хорооны даргын мэдээлэл гэсэн ийм хоёр асуудал байгаа. 
Өөр саналтай гишүүд байна уу? 


Алга байна.


Нэг. “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төсөл /хэлэлцэх эсэх/


Төсөл санаачлагчийн илтгэлийг Үйлдвэр, хөдөө аж ахуйн сайд Баттулга танилцуулна.


Х.Баттулга: Улсын Их Хурлын эрхэм гишүүд ээ


Өнөөдрийн байдлаар манай улсын арьс ширний үйлдвэрлэлийн салбар том, жижиг нийлсэн 35 боловсруулах үйлдвэр, бэлэн бүтээгдэхүүн үйлдвэрлэдэг  178 үйлдвэр, аж ахуйн нэгж үйл ажиллагаа явуулж байгаа юм байна. Улсын хэмжээнд жилдээ бод, бог малын нийт 10,3 сая ширхэг арьс бэлтгэгдэхээс зөвхөн  25 хувийг нь үндэсний үйлдвэрлэгчид боловсруулж, үлдсэн 75 орчим хувийг нь түүхий эдээрээ болон анхан шатны боловсруулалт хийгдсэн байдлаар экспортод гардаг юм байна. Үүний шалтгаан нь үндэсний үйлдвэрлэгчид эргэлтийн хөрөнгийн дутагдалтай байдаг бөгөөд түүхий эд бэлтгэлийн үеэр түүхий эдээ хангалттай нөөцөлж чадаагүйгээс үйлдвэрүүд 5-6 сар сул зогсдог юм байна. Иймд арьс ширний салбарын үйлдвэрүүдийг түүхий эдээ худалдан авах, эргэлтийн хөрөнгөөр дэмжиж, үндэсний үйлдвэрт түүхий эдээ тушаасан хоршооны гишүүн, малчинд мөнгөн урамшуулал олгосноор тус салбарын үйлдвэрүүд жигд тогтвортой ажиллах нөхцөл бүрдэж улс орны эдийн засаг, нийгмийн салбарт чухал нэмэр оруулах тооцоо гараад байгаа юм.


Тухайлбал, манай арьс ширний үйлдвэрлэлийн 2016 он гэхэд  25 мянган хүнээ ажлын байраар хангаж, үндэсний үйлдвэрүүд түүхий эдийн худалдан авалт, боловсруулалтыг 100 хувь хийж, 460 сая орчим ам долларын бүтээгдэхүүн үйлдвэрлэн экспортолж,  нийтдээ 1 ихнаяд төгрөгийн борлуулалтын орлого олдог улс орны эдийн засгийн тэргүүлэх салбар болон хөгжих тооцоо бид нар хийсэн юм. 


Үндэсний үйлдвэрлэлийг дэмжих, нэмүү өртөг шингэсэн экспорт чиглэсэн бүтээгдэхүүн, үйлдвэрлэл нэмэгдүүлэх, малчдыг орлогожуулах, ажлын байрны тоог нэмэгдүүлэх зорилгоор үндэсний үйлдвэрүүдийн эргэлтийн хөрөнгө техник, технологийн шинэчлэлд зориулан зээл олгох, арьс ширэн түүхий эдийг үндэсний үйлдвэрт  тушаасан хоршооны гишүүн малчинд урамшуулал олгох, нийт  200 тэрбум төгрөгийн нэрлэсэн үнэ бүхий 5 жилийн хугацаатай үнэт цаасыг гаргаж, арилжаалах тухай асуудлаар Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийг хэлэлцүүлэх саналтай байна.

Хэлэлцэх эсэх талд дэмжиж өгнө үү. Хэлэлцэн шийдвэрлэж өгөхийг хүсч байна. Баярлалаа.


Б.Гарамгайбаатар: Баярлалаа. Энэ хуультай холбоотой асуух асуулттай гишүүн байна уу? 


Алга байна. Үг хэлэх гишүүд байна уу?  Алга байна.


Монгол Улсын Их Хурлын дэгийн тухай хуулийн 18.3-т заасны дагуу Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор санал хураалт явуулъя.


Дэмжиж байгаа гишүүд гараа өргөнө үү.


9-9.Дэмжигдлээ.


Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Ганбат  танилцуулахаар тогтов.


Хоёр. Хөрөнгийн зах зээлийн үйл ажиллагааны явц байдлын талаарх Санхүүгийн зохицуулах хорооны даргын мэдээлэл 


Мэдээллийг Санхүүгийн зохицуулах хорооны дарга Д.Баярсайхан танилцуулна.


Мэдээлэлтэй холбогдуулан Санхүүгийн зохицуулах хорооны дарга Д.Баярсайхан,  Дэд дарга Б.Даажамба, Хөрөнгийн биржийн захирал Х.Алтай, Үнэт цаасны Төлбөр тооцоо, төвлөрсөн хадгаламжийн төвийн мэдээлэл, технологийн менежер Э.Гэрэлт, Хөрөнгийн биржийн дэд захирал Саруул,  Санхүүгийн зохицуулах хорооны Үнэт цаасны газрын дарга Б.Саруул,  Төрийн өмчийн хорооны дарга Ч.Нанзаддорж,  Биржийн дэд захирал Э.Батбаяр нар оролцож байна.


Д.Баярсайхан: Та бүхний өдрийн амгаланг айлтгая.


Та бүхэн мэдэж байгаа байх манай улсын хөрөнгийн зах зээл өөрөө үүсч хөгжихдөө сонгодог утгаараа биш өмч хувьчлалын үндсэн дээр үүссэн. Явцдаа хувьцааны төвлөрөл нэлээн хэмжээнд хийгдсэн, нэлээн зогсонги байдалд орсон зах зээл байсан. Хамгийн анх 2005 онд ipo гаргах, олон нийт үнэт цаас санал болгох ажил хийгдсэн байгаа. Өнөөдөр хөгжлийнхөө нэлээн чухал үе шатанд ирчихээд байна гэж ойлгож болохоор байгаа. Энэ нь юу гэсэн үг вэ гэхээр уул уурхайн орд газруудтай холбогдуулаад манай улсыг сонирхох гадаадын хөрөнгө оруулагчдын сонирхол нэлээд ихэссэн. Эдийн засгийн хөгжилтэй хандлагатайгаа холбогдуулаад энэ сонирхол нэлээд ихэссэн байгаа. 


Хоёрдугаарт нь, хууль эрх зүйн нэлээн  томоохон бүрэн шинэчлэлийн өмнөх шатанд ирчихээд тулгарчихаад байж байна. Банк давамгайлсан санхүүгийн салбарын тогтолцоог эдийн засгийн, санхүүгийн бусад  салбарууд болох даатгал, хөрөнгийн зах зээлийг хөгжүүлэх замаар нэлээн тогтвортой байдалд шилжүүлэх ийм тулгарсан үе байж байгаа. Монгол Улсын иргэдэд Эрдэнэс Таван толгойн хувьцааг олгосонтой холбогдуулаад иргэдийн энэ зах зээлийг сонирхох сонирхол ихэссэн. Иргэд маань их хэмжээний данс нээлгэсэн ийм ажил яригдаж байгаа.

Дээр нь Лондонгийн хөрөнгийн бирж, Монголын хөрөнгийн биржтэй хамтран ажиллах гэрээний ийм үед энэ мэдээлэл хийгдэж байна гэж хэлэхээр байна. 11 сарын 30-ны байдлаар би зах зээлийн талаарх товч статистик үзүүлэлтүүдийг хэлье гэж бодож байна. 


Нийт зах зээлийн үнэлгээ маань  1 ихнаяд 588 тэрбум 735 сая байна. Топ -20-ийн индекс маань, энэ зах зээлийн үнэлгээ бол ДНБ-ний 16 хувьтай байна. Топ- 20 индекс маань 15126 төгрөг. Энэ жил 210 удаагийн арилжаагаар 143,6 тэрбум төгрөгийн арилжаа хийгдсэн, хувьцааны арилжаа энэ нь өмнөх үеийнхээс бодох юм бол 39 тэрбум төгрөгөөр өмнөх оны жилийн эцэстэй харьцуулбал  39 тэрбумаар илүү хийгдсэн байж байгаа. Зах зээл дээр арилжааны нэг хөрөнгийн бирж ажиллаж байна. Төлбөр тооцоо, хадгаламжийн нэг компани ажиллаж байна. Нийтдээ брокер диллерийн 94 компани, эндээс давхардсан тоогоор 24 андрайтийн компани, 18 хөрөнгө оруулалтын зөвлөх компани үйл ажиллагаа явуулж байгаа. Ногдол ашиг энэ онд  29 компани  79,1 тэрбум төгрөгийн ногдол ашиг тараасан байж байгаа. Бүртгэлтэй хувьцааны тоо бол 328, өнөөдрийн байдлаар  меланиум it системийг бид нар 4 сард туршилтууд хийгдээд 7 сараас эхлээд яг үйл ажиллагааг нь нэвтрүүлээд, горимд нь оруулж явуулаад, З сарын нүүр үзээд явж байна. Хамгийн сүүлд бид нар 12 сарын З-ны байдлаар Т+3 системийг шат дараатай шилжүүлэх ажлыг хийж эхлээд байж байна. Энэ маань багцын арилжаан дээр Т+3 төлбөрийг нь З хоногийн дараа гүйцэтгэж болох тэр систем рүү орж үйл ажиллагаа явуулж байгаа. 

Хамгийн чухал нэг асуудал бол хууль эрх зүйн орчны асуудал өөрөө их чухал тулгамдсан байж байгаа. Өмнө Их Хурлаар Байнгын хорооны түвшинд хэлэлцэгдээд, сая хуулийн төсөл буцаагдаад, одоо өнөөдрийн байдлаар яамдуудаас санал аваад намрын чуулганаар хэлэлцэх асуудлын жагсаалтад байж байгаа. Энэ хуулийг баталж гаргах зайлшгүй нэг шаардлага байгаа. Би З үндсэн шаардлагыг хэлье гэж бодож байна. Энэ дээр олон улсын үнэт цаасны байгууллагуудын холбооны  зарчим байгаа. Энэ зарчимд манайх гишүүнчлэлийн хувьд  олон талт хамтын ажиллагаанд шууд хамтарч орно. Хоёрдугаарт нь, манай уул уурхайн компаниуд бусад улсын санхүүгийн зах зээлд гарахад энэ хуулийн өөрчлөлтийг зайлшгүй шаардаж байгаа. Тухайлбал Гонконгийн бирж дээр ч юм уу?  Лондонгийн бирж дээр гарахад Эрдэс Таван толгойн хувьцааг гаргая гэж бодоход л энэ хууль өөрөө шинэчлэгдэх ёстой. Үүний дагуу манай хороотой эд нар өөрснөө хамтран ажиллах санамж бичигт зурах ёстой, ингэж мэдээлэл солилцох ёстой. Энэ хуулийг гарцаагүй шаардаж байгаа нэг нөхцөл нь байж байгаа.

Лондонгийн хөрөнгийн биржийн систем нэвтэрсэнтэй холбогдуулаад энэ системийн үйл ажиллагааг найдвартай хангах, зах зээлийн шинэ бүтээгдэхүүн үйлчилгээнүүдийг нэвтрүүлэхэд суурь зохицуулалтууд нь энэ хуульд орчихсон байгаа учраас энэ хууль зайлшгүй гарах шаардлагатай байгаа юм гэж хэлмээр байна. Би бол товч мэдээллээ ингээд дуусгая. Өнөөдөр нэлээд  дэлгэрэнгүй танилцуулгууд салбар, салбараараа Үнэт цаасны төлбөр тооцооны төв, Хөрөнгийн биржээс, манай хорооноос зах зээлийн үзүүлэлтийн талаар тодорхой мэдээллүүд бичгээр тараагдсан байгаа гишүүдэд. Ингээд та бүхний сонирхсон асуултад хариулж явах нь зүйтэй болов уу гэж бодож байна.


Б.Гарамгайбаатар: Баярлалаа. Асуух асуулттай гишүүд Ганбат, Энх-Амгалан, Оюунгэрэл гишүүд.


Д.Ганбат: Таны ярьж байгаагаас асууя. Ер нь бол мэдэж байгаа, ойлгож байгаа. Манай эдийн засагт банкных нь юм яваад байдаг, зах зээлийн үед хамгийн гол ажиллах ёстой нөгөө нэг дугуй болох бирж ажиллахгүй байгаа. Үүнээс гадна 1990-ээд оны үед социализмын үед байгуулагдсан үйлдвэрүүд 400-аад компаниа хувьчилсан. Хувьцаат компани болгосон гэж ойлгож байгаа. Өнөөдөр ингээд харж байхад нөгөө хүмүүстээ тэр хувьцаа нь байгаад байдаг. Ногдол ашгаа өгдөггүй, ард иргэдэд. Нөгөө компани ч гэсэн зах зээлийн үед орохоор ажиллаж чаддаггүй ийм байгаа юм. Үүнийгээ хэзээ янзлах юм бэ?  бараг  20-иод жил болчихлоо. Ард иргэддээ ч ашиггүй, нөгөө компанид байгаа улсдаа ч ашиггүй, өнөөдөр зах зээлийн үед ажиллаж чадахгүй, хөрөнгийн бирж дээр болохоор тэр нь арилжигддаггүй ийм компаниуд байдаг, нэр төдий. Миний бодлоор бол та бүхэн хуулийнхаа юмандаа өөрчлөлт оруулаад, тэр ард иргэдэд хувьцааны мөнгийг өгүүлэх хэрэгтэй.  Үүнийг хийх цаг нь болсон, яагаад үүнийгээ хийхгүй яваад байсан бэ? энэ талаар ярих хэрэгтэй байна.

Нөгөө талаар, хуульд уул уурхайн гадна, дотно мөнгө босгоод байгаа компаниудын 10 хувийг монголын хөрөнгийн бирж дээр арилжих ёстой гэж ойлгож байгаа. Энэ яагаад явдаггүй юм бэ? Хууль гарсан байдаг, үүний хойноос яагаад хэлдэггүй, ярьдаггүй юм бэ? энэ талаар ямар ажил хийж байсан бэ? гэдгийг асуумаар байна.Ийм 2 асуулт байна.


Д.Баярсайхан: Таны хэлж байгаа зөв л дөө. Санхүүгийн зохицуулах хороо байгуулагдсанаас хойш хийсэн нэг томоохон ажил бол нийт хувьцаат компаниудад үзлэг хийсэн. Энэ үзлэгийн дагуу нийтдээ 166 компаний арилжаа нь зогсчихсон, үйл ажиллагаа нь байхгүй, зарим газар нь зөвхөн манаач нь үлдсэн, зарим газар хашаа нь, энэ бол өөрөө тэр компаниудыг ямар ч байсан арилжааг нь зогсоосон. Энэ  166 компаниас одоо өнөөдрийн байдлаар тоон үзүүлэлтээрээ 50-иад компани нэг тийшээ болсон. 119 компани үлдчихээд байж байгаа. Энэ юу гэсэн үг вэ гэхээр, зарим нь хаалттай компани болсон, зарим нь бүр татан буугдсан ийм асуудлууд байгаа. Заримын хувьцааны мөнгийг хүмүүст өгөөд,  хаалттай компани болгосон ийм асуудлууд, зарим нь арилжаагаа сэргээсэн ийм асуудлууд. Энэ дээр бид нар  нэлээд нээлттэй мэдээллүүд олон нийтэд тавьсан юм.  Энэ компаниуд чинь хувьцаа арилжаа зогсчихсон байна шүү. Та нар Санхүүгийн зохицуулах хороонд өөрснийхөө хувьцааны дансыг шалгаач ээ, дансанд чинь хувьцаа байна уу? үгүй юу? үүний дагуу орон нутгаар үзлэг хийхэд манайд 1000 гаруй өргөдөл, гомдол ирж байсан. Үүнийг шийдэх гэж нэлээн асуудал болсон. Яагаад цаана асуудал байна вэ? хүний өмчлөх эрхэд манай хуулийн дагуу халдаж болдоггүй. Тийм учраас бид нар үүнийг нэлээн томоохон ажил хийх гэж байгаа нь, энэ компаниудын өмч хөрөнгө нь алга болчихсон, эзэн нь байгаа, үйл ажиллагаа нь явж байгаа бол зарим байгууллага, компаниудыг бид нар хууль хяналтын байгууллагад шилжүүлэх ажлууд хийгдээд, нэлээн материалууд нь цугларчихсан байж байна.

Хоёрдугаарт нь, компаний шинэ хууль батлагдсантай холбогдуулаад нэлээн томоохон ажлууд хийгдэж эхэлж байна.  Компаний засаглалтай холбогдсон, хурлаа хийдэггүй, ногдол ашиг тараадаггүй компаниудад манай хороо нэлээн том эрх авсан. Саяны компаний шинэ хуулиар, татан буулгах асуудлуудыг нь шүүх нэхэмжлэх эрхтэй болж авсан байгаа. 


Биржийн листингийн шаардлагууд өндөрссөн байж байгаа. Хувьцааны төвлөрөл их хэмжээтэй явагдсан компаниудын  25 хувь нь  заавал нийтэд нээлттэй зарагдаж байх ёстой гэсэн биржийн шаардлага тавьсан. Энэ шаардлагуудыг тавьж ажиллаж эхэлнэ гэж ойлгож байгаа. Харин нэг үеэ бодох юм бол хувь нийлүүлэгчдийн хурлаа хийдэггүй байсан компаниуд бол миний ойлгож байгаагаар  90-ээд хувь хүрсэн гэж байгаа. Арилжаа нь зогсчихсон компаниудыг оруулахгүйгээр энэ жил  163 компани хувь нийлүүлэгчдийн хурлаа хийчихсэн байгаа. Өмнө 80-аадхан компани хийдэг байсан бол одоо 163 болоод мөн арилжааг нь зогсоосныг оруулж тооцох юм бол 328-аас 90 гаруй хувьтай хурлаа хийгээд эхэлсэн байна. Компаний хуулийн шинэ хууль маань нэлээн сайн үр нөлөө үзүүлж байгаа гэж хэлмээр байна. 

Энэ ажлыг бид нар энэ жилээс эхлээд нэлээн шат дараатай компаний засаглалын хөгжлийн төвтэй холбогдуулаад,Төрийн өмчийн хороотой холбогдуулаад нэлээн ажлууд хийнэ гэж хэлмээр байна.


Хоёрдугаарт нь, 10 хувийн тухайд бол Ашигт малтмалын хуульд байгаа  стратегийн ач холбогдол бүхий орд газрын 10 хувийг Монголын хөрөнгийн бирж худалдана гээд хэлчихсэн. Энэ маань юу гэсэн үг вэ гэхээр, энэ компаниуд нээлттэй компани байна шүү гэдгийг хуульчлаад заачихсан. Үүний дагуу Багануур хувьцаат компани байж байна. Өөр  Төрийн өмчийн хорооноос орж ирсэн Шивээ-Овоо хувьцаат компани байгаа. Одоо хамгийн түрүүнд Эрдэс Таван толгой энэ мэтчилэнгээр Төрийн өмчийн хорооны зүгээс энэ асуудлуудаа тавих ёстой. Үнэт цаас гаргагч нь асуудлаа манайд тавих ёстой. Үүнийг бид нар байнга хэлж шаардаж байгаа. 


Д.Ганбат: Хөдөө орон нутгаар явж  байхад цэнхэр тасалбараар хувьчлагдаад явчихсан юм байгаа. Энэ брокер дилерийн пүүс нь ч юм уу? нөгөө эздийн зөвшөөрөлгүйгээр зарчихсан байх юм. Нөгөө хувьцааны зарим нэг нь үнэд орчихсон, зарим нь буучихсан ийм байх юм. Үүнийг ямар маягаар шийдээд байна вэ?  

Д.Баярсайхан: Зөвшөөрөлгүй хувьцаа зарагдсан тохиолдолд  шууд манайд хандаж байгаа, өргөдлөө. Тэр өргөдлийг нь бид нар бололцоотой бүх хэлбэрээр шийдэж байгаа. Тэр маань юу гэсэн үг вэ гэхээр брокер, дилерийн компанид нь шууд хандаж, асуудлыг нь ярьж байгаа. Хууль хяналтын байгууллагаар шалгуулах асуудлууд байж байгаа. Хувьцаа, хэлцлийг нь шүүхийн журмаар хүчингүй болгох, эрхийг нь буцаан сэргээх асуудлууд яригдаж байгаа. Энэ бол өөрөө их олон процесстой.Жишээ нь нотариат  нь өөрөө хуурамч итгэмжилсэн байна уу? гэрчилсэн байна уу? Хүн нь өөрөө үнэхээр ээж, аав нь түүний өмнөөс зарчихсан байдаг, хуурамч гарын үсэг зураад. Энэ хэн нь буруутай байна вэ гэдгийг тогтоож байгаад бүх өргөдөл гомдол бол хороонд ирж байгаа, бүгдийг нь бид нар шийдэж байгаа. 

Шийдэхдээ хохирлыг нь барагдуулах замаар, шүүхэд хандах замаар, цагдаа, хууль хяналтын байгууллагад шийдэх замаар ямар ч байсан шийдэж байгаа.

Б.Гарамгайбаатар: Энх-Амгалан гишүүн асуултаа асууя.

Л.Энх-Амгалан: Баярлалаа. Манай Хөрөнгийн бирж, бид нарын ойлгож байгаагаар Лондонгийн хөрөнгийн бирж менежментийг нь хийж байгаа гэж ойлгож байгаа. Лондонгийн хөрөнгийн биржтэй менежментийн гэрээ хийгээд өнөөдрийн түвшинд хэр хэмжээний хөрөнгө мөнгө зарцуулав? Цаашдаа жилд тэр хэмжээний менежментийн зардал манай хөрөнгийн бирж Лондонгийн хөрөнгийн биржид зарж байна вэ? ямар үр дүн гарав? Хэр хэмжээний хөрөнгө мөнгө зараад, ямар бодитой үр дүн гарав гэдэг дээр тодорхой хариултуудыг өгөөч гэж бодож байна. 

Хоёрт,  Эрдэс Таван толгойн хувьцааны данс хөдөө орон нутагт нээж байгаа. Брокерийн компаниудаар дамжуулж энэ данс нээгдэж байгаа,  иргэдээс 5 мянган төгрөг авч энэ дансыг нээж байгаа. Иргэд маань энэ талаар нэлээн бодитой ойлголт их багатай байгаад байна, нэгд. Хоёрт болохоор, өнөөдрийн түвшинд  брокерийн пүүсүүдээр дамжиж  нийт иргэдэд манай энэ хувьцаа эзэмших иргэдийн хэдэн иргэдэд энэ хувьцааны данс нээгдсэн байна вэ гэдэг талаар тодорхой мэдээллүүд өгөөч гэж хэлэхийг хүсч байна.

Гуравдугаарт, сая Ганбат гишүүний хэлсэн энэ асуудлыг Санхүүгийн зохицуулах хороо нэлээн санаачлагатай ажиллаж, цэнхэр, ягаан тасалбараараа хохирсон байгаа иргэдэд та нар зөвхөн, таны хэлж байгаа мэдээллээр иргэд Санхүүгийн зохицуулах хороонд юм уу? тухайн дилерийнхээ компаниар дамжаад л харьцаж байгаа юм байна, хохирлоо барагдуулахын тулд. Ерөнхийдөө  нийт Монгол Улсын хэмжээнд брокер, дилерийн компаниудаар дамжуулж, энэ хувьцаагаа авч чадаагүй, хувьцаагаа авчихаад буцаад компанийхээ хувьцааг авч чадаагүй хохирсон иргэдийн тоо хэд байна вэ? энэ үнийн дүн, хохирлын хэмжээ ямар үнийн дүнтэй болсон бэ гэдэг тодорхой бодитой тоог бидэнд хэлэх бололцоо байна уу гэсэн ийм З асуултанд хариулж өгөхийг хүсч байна.

Х.Алтай: Та бүгдийн энэ өдрийн амгаланг айлтгая. Төрийн өмчийн хороо Лондонгийн хөрөнгийн биржтэй 2010 оны 12 дугаар сард стратеги хамтын ажиллагааны гэрээ байгуулсан. Энэхүү гэрээний хүрээнд дараах ажлууд хийгдэж байгаа. Энэ нь Лондонгийн хөрөнгийн бирж, манайд хууль эрх зүйн орчноо шинэчлэлийн ажилд зөвлөгөө өгөх, хөрөнгийн зах зээлийн оновчтой бүтцийг бий болгох, технологийн цогц шийдлийг нэвтрүүлэх, тэр дотроо  төлбөр тооцооны системийг нутагшуулах . . . 

Б.Гарамгайбаатар: Жаахан хүлээж байхгүй юу? хэлэлцэж байгаа асуудалтай холбоогүй улсууд энэ зааланд байгаад байх шиг байна. Дараагийн асуудлуудаа өөр газар орж хийсэн нь дээр байх.

Х.Алтай: Хөрөнгийн зах зээлийн оролцогчдын сургалт, ерөнхий мэдлэгийг дээшлүүлнэ гэсэн хэд хэдэн гол чиглэлүүдээр ажил хийгдэж байгаа. Үүнээс бид нар хөрөнгийн зах зээлийн төлбөр тооцоо, арилжаа, хяналтын цогц системийг суурилуулаад 7 сарын 2-ны өдрөөс эхлээд ашигласан. Энэхүү системийн гол онцлог нь юу вэ гэхээр төлбөр тооцооны олон улсын –з гэдэг тэр системийг Монголд нутагшуулсан явдал байгаа юм. Энэ нь өөрөө олон улс, Америк, Европ дэлхийн томоохон хөрөнгийн зах зээлүүд дээр мөрдөгддөг олон улсын дэд бүтцийн төлбөр тооцооны систем.

Энэхүү хамтын ажиллагааны өртгийн талаар гэвэл энэ төслийн нийт өртөг 14,2 сая долларын өртөгтэй. Бид нар энэхүү санхүүжилтийн эх үүсвэрийг 6 банкнаас хангалттай жилийн 6 хувийн зээл авах замаар шийдсэн.  Бид бүхэн энэ санхүүжилтээ гүйцэтгэлээр авч байгаа. Улсын төсвөөс 2011 онд  5,4 сая долларын санхүүжилтийг авчихсан. Үүнээс 5,2 сая долларыг бид нар Лондонгийн хөрөнгийн биржид төлсөн. Түүнээс 200 мянган долларын санхүүжилтийн үлдэгдэл өнөөдөр бидэнд байж байгаа. Энэ жил  2012 онд  1,7 орчим сая долларын зээлийг бид нар  6 банкнаас аваад Лондонгийн хөрөнгийн биржид төлсөн байж байгаа.  Энэхүү авсан зээлийг эргэн төлөх  эх үүсвэр нь одоогоор төсөв дээр суугаагүй байгаа. Энэ авсан зээл болон төслийн нийт үлдэгдэл төлбөр болох 7,2 сая доллар, нийтдээ 8,7 сая долларын эх үүсвэрийн асуудал шийдэгдээгүй, урьд нь  төлбөрт эргэх замаар шийднэ гэсэн тийм Засгийн газрын шийдвэртэй юм.
Ер нь Лондонгийн хөрөнгийн биржтэй хийсэн хамтын ажиллагааны хүрээнд хийгдэж байгаа  арилжаа, төлбөр тооцоо, хяналтын систем, дээр нь нийтдээ хөрөнгийн зах зээлийн оролцогч брокер, дилерийн компани, Санхүүгийн зохицуулах хороо, Хөрөнгийн бирж, Үнэт цаасны төлбөр тооцооны төв гэх зэрэг  нийт 60 хүнийг Лондонгийн хөрөнгийн биржийн академид Улаанбаатар, Лондон хотуудад сургасан. Цаашдаа энэхүү сургалтуудыг бид нар үргэлжлүүлээд явуулах бодолтой байгаа.

Хамгийн гол асуудал бол  Үнэт цаасны  зах зээлийн тухай хууль байгаа. Энэхүү хууль батлагдсан тохиолдолд Монголын хөрөнгийн зах зээл маш том тэлэх, өргөжих, олон улсын стандартад хүрэх боломж нь байгаа. Дэд бүтцийг нь бид нар энэ Лондонгийн хөрөнгийн биржтэй хамтарсан техник, технологийн хүрээг бид нар шийдчихсэн гэж үзэж байгаа. Хууль эрх зүйн орчноо бид бүхэн бүрдүүлчихвэл гадаадад арилжаалагдаж байгаа Монголд үйл ажиллагаа явж байгаа уул уурхайн компаниудын хувьцаа манайд арилжаалах боломж нээгдэнэ, дээр нь манай хөрөнгийн бирж дээр хувьцаа нь арилжаалагдаж байгаа. Монголын энэ хувьцаат компаниуд гадаадын бирж дээр гарах бас бололцоо нь нээгдэх юм. Энэ бол маш том боломж, тэгээд цаашлаад төр, засгийн хувьчлалын ажлууд хөрөнгийн биржээр дамжаад явах боломжтой.  Тэгээд дотоодын компаниуд санхүүгийнхээ эх үүсвэрийг хөрөнгийн зах зээлээр дамжуулж бүрдүүлж, үйл ажиллагаагаа өргөжин тэлэх бүрэн боломжтой гэж бид нар үзэж байна.

Энэ хууль нь ерөнхий маш чухал юмнаас шалтгаалж байгаа.  Баярлалаа. 

Э.Гэрэлт: Баярлалаа. 2 дугаар асуултад хариулах гэсэн юм. Эрдэнэс Таван толгой хувьцаат компаний бүртгэлтэй холбоотойгоор манай компани болохоор Улсын бүртгэлийн ерөнхий газар, Нийгмийн халамж үйлчилгээний ерөнхий газар, Татварын ерөнхий газруудтай холбогдон аж ахуйн нэгж, иргэдийн мэдээллийг солилцон ажиллаж байгаа. 

Б.Гарамгайбаатар: Ямар хүн яриад байна вэ? 

Үнэт цаасны төлбөр тооцоо, төвлөрсөн хадгаламжийн төвийн Мэдээлэл технологийн менежер Гэрэлт байна.

Тэгээд Улсын бүртгэлийн ерөнхий газраас 2012 оны 9 сарын 20-ны байдлаар 2,7 саяыг гэдэг мэдээллийг хүлээн авсан. Өнөөдрийн байдлаар энэ 2,7 саяас 524 мянган иргэн дансаа нээлгээд хувьцаанууд байршсан байгаа.  Мөн Нийгмийн халамж үйлчилгээний ерөнхий газраас 11 сарын 15-нд болохоор 2,1 сая иргэдийн хишиг хувь хүртсэн болон 1 сая төгрөг авах өргөдлөө гаргасан иргэдийн мэдээллийг авсан. Энэ мэдээлэл дээр одоогоор боловсруулалт болон шалгалт хийгдэж байгаа. Урьдчилсан байдлаар судалгаа гарахад 1072 ширхэг хувьцаа эзэмших 724 мянган иргэн, 536 ширхэг хувьцаа эзэмших 11 мянган иргэн байгаа. Тэгээд 1 сая төгрөг авах өргөдөл гаргасан. Нэг сая 65 мянган иргэний 1 тэрбум 171 сая  ширхэг хувьцааг иргэдээс хасч тооцохоор болон хишиг хувь хүртсэн иргэдийн  956 иргэдийн 355 тэрбум төгрөгт ногдох 1 тэрбум 22 сая ширхэг хувьцааг иргэдээс хасч тооцохоор байгаа юм.
Д.Баярсайхан: Энэ мэдээллүүдийг бичгээр нэлээн дэлгэрэнгүй байгаа. Үүнийг сонирхсон гишүүдэд бид нар хүргүүлье. Эрдэнэс Таван толгойтой холбоотой нийт данс, насанд хүрсэн, хүрээгүй гээд. Хуулийн этгээд, этгээд биш гээд.  
Гуравдугаар асуудлын тухайд, тэр хохирлын тухайд, хохирлыг бодитой тооцох юм байхгүй, гэхдээ би энэ дээр хохирол гэж ерөөсөө яримааргүй байгаа юм. Яагаад гэхээр энэ  хохирсон Монгол Улсын бүх иргэд цэнхэр, ягаан тасалбар аваад түүнийг компаниуд өөрснөө өгөөд хамгийн сүүлийн үлдэгдэл хувьцааг нь Улсын их дэлгүүр рүү аваачиж хуваарилсан шүү дээ. Тэгэхээр одоо яадаг вэ гэхээр, иргэдийн дансанд өөрсдөө мэдэхгүй, тэгэхдээ дансанд нь ногдол хувь хэлбэрээр мөнгө орчихсон байгаа. Ногдол хувь гэдэг маань компани хаалттай болох хэлбэрээр хувьцааны мөнгийг өгөөд, ногдол хувь хэлбэрээр мөнгө байж байгаа. Ногдол ашиг хэлбэрээр мөнгө байгаад байгаа. Хувь нь үхмэл данс маягтай, ерөөсөө л анх нэг байгууллагад өгчихсөн, хэзээ ч тэр хувьцаагаа эргэж байгаагүй, дансаа шалгаж байгаагүй ийм хувьцаанууд данснууд байгаа. Энэ мэтчилэнгээр нь ярих юм бол үүнийг хохирол гэж ярихад хэцүү. Хохирсон байлаа гэж ярихад цаанаа дандаа эзэнтэй. Аль нэг компани авсан, аль нэг брокер, дилерийн компани зөвшөөрөлгүй зарсан юм уу? аль эсхүл нэг компани татан буугдаад дампуурсан байна. Тэгэхээр хохирлын дүн гэдэг тийм асуудал яригдахгүй. Харин хохирол гарсан байна гэж үзэх юм бол тэр хохирч байгаа улсууд нь хороонд хандаад ч юм уу? холбогдох байгууллагадаа хандаад, хохирлоо шийдүүлээд явж байгаа. Түүнээс төрийн зүгээс юм уу? ямар нэгэн төрийн байгууллагын зүгээс хохироосон хохирлын асуудал яригдахгүй гэж үзэж байгаа.

Л.Энх-Амгалан: Ард иргэд маань мэдээлэл муутайгаас болоод ингэж байгаа шүү дээ. Тийм учраас  ийм тодорхой тухайн нөхцөл байдлаас шалтгаалаад гэдэг юм уу? брокер, дилерийн компани дампуурсан байдаг юм уу? татан буугдсан байдаг юм уу? эсхүл хувьцаат компани хаалттай компани боллоо гэж. 50 компаний үйл ажиллагааг зогсоосон гэж хэлж байна шүү дээ. Ийм үйл ажиллагаанаас болоод мэдээлэл муутайгаасаа хохирсон иргэд гэж хэлэх юм даа. Хохирсон иргэдэд яг одоо танд ийм бололцоо, хохирлоо гэдэг юм уу? эргээд хувьцаагаа сэргээх, эсхүл хувьцааныхаа дансыг сэргээх энэ бололцоо нь бий шүү гэдэг ард иргэдэд ерөнхийдөө нэг мэдээлэл өгсөн, Санхүүгийн зохицуулах хорооноос хувьцаа эзэмшигчдийнхээ эрх ашгийг хамгаалах чиглэлээр мэдээлэл хийсэн ийм бодитой ажил байна уу л гэж асуугаад байгаа юм.

Д.Баярсайхан: Үүнийг 2007 оны үзлэгийн дагуу  нийтлэг тавьсан. Үүний дараа иргэд тэр өргөдлийн тоо бүр цадигаа алдсан.  2007-2009 онуудад. Энэ нь юу гэсэн үг вэ гэхээр, иргэдээ дансаа шалгаатахаач ээ. Та нарын хувьцаа дансанд чинь байна уу? үгүй юу? та нарын дансанд ногдол ашиг энэ мөнгөнүүд орж уу? үгүй юу? үүний дараа нэг хэсэг явсан. Хоёр дахь үе шат нь хэзээ явсан бэ гэхээр Эрдэнэс Таван толгойн хувьцааг хүмүүст эзэмшүүлэхтэй холбогдуулаад Монгол Улсын бүх иргэн өөрөө данстайгууд нь дансаа шалгаж эхэлсэн. Энэ үед дахиад нэг хэсэг явсан.  Энэ болгонтой бид нар тулаад явж байгаа л даа. Түүнээс иргэд бол Эрдэнэс Таван толгойтой холбогдуулаад бүгд дансаа шалгаад эхэлсэн, шинэчилсэн бүртгэлтэй холбогдуулаад, тэгэхээр иргэд бол хангалттай мэдээлэлтэй байгаа. Би ямар ч гэсэн данстай болж байна гэдэг  мэдээлэл нь байгаа. Түүнээс улбаалсан өргөдлүүд миний хувьцаа алга болсон байна гэдэг юмнууд шат дараалан гарч ирээд байгаа. 

Ц.Оюунгэрэл: Эрдэнэс Таван толгойн хувьцаатай холбогдуулан үнэхээр иргэд маань данстай болох ийм компанит ажил бол дансаа шалгах энэ компанит ажлыг хэвлэл мэдээллээр их сайн сурталчилсан л даа. Одоо иргэдэд ямар мэдээлэл дутагдаад байна вэ гэхээр,  ямар брокерын пүүсээрээ дамжуулж гэрээгээ хийвэл найдвартай юм болоо? Хэн нь сайн компани юм болоо? Аль нь муу компани юм болоо гэдэг ийм  чанарын мэдээлэл иргэдэд маш их дутагдаад байна.  Тэгээд иргэд маань сая төгрөг авах уу? хувьцаа авах уу гэхэд ихэнх нь сая төгрөг авъя гээд өргөдөл гаргаж байна гэдэг маань брокерын пүүсүүдээ мэдэхгүй байна. Брокерын пүүсүүдээ танихгүй байна. Эсхүл итгэхгүй байна. Эсхүл хувьцаа гэдэг зүйл бол яг ямар утгатай юм бэ  гэдгийг тайлбарлаж өгөхгүй байна гэдэг өөрөөр хэлбэл хүн амын маань тал хувь нь мэдээлэлгүй байна гэдэг ийм үзүүлэлт гарсан. Тийм учраас сая төгрөгөө авчихъя, тэр хувьцаа нь бүтэх ч юм уу? бүтэхгүй ч юм уу гэдэг ийм хандлага бий болсон. Тэгэхээр би энэ мэдээлэлтэй холбоотой Энх-Амгалан гишүүний асуусан асуултыг би гүнзгийрүүлж асуух гээд байна.
Сар тутам ч юм уу? улирал тутам ч юм уу? брокерын пүүсүүдээ зарлаж байгаач ээ. Аль нь дампуурсан юм, аль нь байж байгаа юм бэ? аль нь гүйлгээ нь өсч байгаа юм? Алиных нь гүйлгээ нь буурч байгаа юм бэ? энэ мэдээллийг нэгдүгээрт тавьдаг байгаач ээ. 

Хоёрдугаарт, компаниудынхаа мэдээллийг ил тод тавьдаг байгаач ээ. Цагийн хүрдний доогуур тэр компаний тийм хувьцаа өсөлттэй байна, уналттай байна гэдэг гүйдэг мэдээ явдаг болсон, энэ бол маш их чухал. Үүнийгээ нэгдүгээрт таслахгүй байх хэрэгтэй. Хоёрдугаарт, чанарын ийм анализтай мэдээлэл маш их дутагдаж байна.  Чанарын анализтай мэдээлэл нь бүр тогтмолжих шаардлагатай байна. Одоо манайд юу болж байна вэ гэхээр, Эрдэнэс Таван толгойн ipo дэлхийн зах зээл дээр гарахад Монголчууд мэдээлэлгүй, гадаадынхан хамаагүй их мэдээлэлтэй учраас тэд нар хамаагүй сайн хувьцаагаа авах боломжтой болох гээд байна. Би өдөр болгон гадаадын хэвлэл мэдээллийг уншихад, өдөр болгон манай  эдийн засгийн байдлын мэдээлэл явж байна. Манай компаниудын тухай мэдээлэл явж байна. Эрдэнэс Таван толгойн үйл явцыг алхам тутамд нь мэдээлж байна. Өөрөөр хэлбэл гадаадын хөрөнгө оруулагч нар Монголын тухай маш их мэдээлэгдэж байна, бэлтгэгдэж байна? манай хөрөнгө оруулагч  нар болох манай иргэд тэр чанартаа хөрөнгийн зах зээлд шийдвэр гаргахад нь чухал ач холбогдолтой мэдээллүүдийг бид ерөөсөө авч чадахгүй, түүнийг системтэйгээр бидэнд өгч чадахгүй ийм үйл явц давхар явагдаад байна. Тэгэхээр зэрэг бид нар өөрсдийнхөө баялгийг өөрсдөө эзэмших гэдэг асуудал маань мэдээллийн ялгаанаас болоод эргэлзээнд орох ийм нөхцөлд орчихоод байгаа шүү гэдгийг анхааруулмаар байна. Энэ  мэдээллийн ялгааг арилгах талаар, Лондонгийн хөрөнгийн биржтэй та бүхэн ажиллаж байгаа юм чинь англи хэл дээр бүх юмаа хийж байгаа байх.  Англи хэлтэй компаний эздүүд илүү мэдээлэлтэй болж байгаа байх. Англи хэлтэй ажилчидтай компаниуд хамаагүй түрүүлж мэдээлэлтэй болж байгаа байх. Монголчууддаа зориулж энэ мэдээллийг яаж системтэй олгох вэ гэдэг дээр би нэгдүгээрт асуултаа асуумаар байна. Чанарын мэдээллийг, чанартай мэдээллийг.
Хоёрдугаарт нь,  түрүүн нэг сонин хэвлэл дээр маргаан гараад байсан. Шинэ системүүдийг хэрэглэж байгаатай холбогдуулаад брокерын пүүсүүд чинь дампуураад байна. Хичнээн брокерийн пүүс ажиллаж чадахаа болилоо, нэг цагт хийдэг байсан гүйлгээгээ  өдөртөө ч багтааж хийж чадахаа байлаа? Брокерын пүүсүүд нурж уналаа шүү гэсэн тийм мэдээллүүд гарч байсан. Энэ хэр зэрэг үнэний хувьтай вэ? шинэ систем хэрэглэсэнтэй холбогдуулж брокерын пүүсүүд ингэж олноороо дампуураад байгаа юм уу? энэ  дээр нэг хариулт өгнө үү гэж асуухыг хүсч байна.

Д.Баярсайхан: Оюунгэрэл гишүүн их чухал асуудал дэвшүүллээ. Мэдээллийн хомсдол байгаа. Бид нарын зүгээс тийм юмыг хийсэн юмаа айхтар ярихаасаа илүү хийх гэж байгаа юмаа ярьсан. Бид нар компаний порталсайт гэдгийг хийж дуусч байгаа. Компаний засаглалын үндэсний зөвлөл гэж байгуулагдсан. Үүнтэй хамтарч ажиллана. Дээр нь компаний хөгжлийн төв гээд Санхүү, эдийн засгийн дээд дээр олон улсын байгууллагатай хамтарсан энэ асуудлууд байгаа. Үүний хүрээнд юу хийх гэж байна вэ гэхээр, ерөөсөө компаниудын иргэдийн зүгээс, хувьцаа эзэмшигчдийн зүгээс мэдэх ёстой бүх мэдээлэл, вэйб сайт нь байж байх ёстой гэдэг асуудлыг энэ ирэх онд бид нар бүрэн хэрэгжүүлж дуусна. Манай хороон дээр ч гэсэн юмнууд нь хийгдээд, одоо бэлэн болоогүй олон нийтэд тавигдаагүй л байгаа учраас алдаг оног мэдээлэл тавьж байгаа, энэ дээр би санал нэгтэй байна. Энэ бол үнэхээрийн дутуу байгаа гэдгийг хэлмээр байна.

Хоёрдугаар асуудлын тухайд, Гарамгайбаатар даргаас, Эдийн засгийн байнгын хорооноос манай Хороонд Компаний хуулийн хэрэгжилтийн талаар  тайлангаа ирүүлээч гэдэг асуудлыг тавьсан байгаа. Бид нар  12 сард багтааж энэ асуудлыг тавина. Яг энэ хүрээнд таны тавьж байгаа энэ компаниудын талаарх мэдээлэл, асуудлаар бид нар илүү дэлгэрэнгүй  мэдээллийг та бүхэнд дахиж хүргүүлье гэж хэлмээр байна. Хийх ажил их байгаа. Ирэх онд нэлээн сайн юмнууд хийгдчих байхаа.

Хоёрдугаарт нь, Брокер, дилерийн компаниудын чанарын асуудлыг ярихаар их төвөгтэй байгаад байгаа юм. Анх өмч хувьчлалын дараа 42 брокер, дилерийн компани орон нутгийг хариуцаж байсан. Тухайлбал Хөвсгөлийн компани 2006 онд  дампуураад, баримт материалтай сейфээ айлын хашаанд хаячихаад явсан. Бид нар тэгж болохгүй гээд бүх юмыг нь татаж авчраад, хамааруулаад, тэгээд тендер зарлаад тухайн компанид нь хариуцуулаад явж байсан. Нэг ёсондоо тэр хэмжээгээр Хөвсгөлийн ч юм уу? тэр хувьцаа эзэмшигч нар  харилцах брокер, дилерийн компанигүй болж байна гэсэн үг. Энэ дээр нэг том алхам гарсан нь, банкууд манай зах зээлийн мэргэжлийн оролцогч болж орж ирсэн. Энэ хүрээнд юу гэдэг юм бэ? ХААН, Хадгаламж банк ч юм уу? эд нар брокер, дилерийн компаний зөвшөөрлийг аваач гэдэг асуудал өөрөө их чухал байгаа юм. Одоо бол Голомт авчихсан, Худалдаа хөгжлийн банк авчихсан, эд нар гадаадын томоохон харилцагч нартаа зориулаад авчихсан. Эд нар орж ирэх юм бол нөгөө банкууд маань бүх суманд хүртэл салбартай учраас энэ бол Банкны шинэ хуулиар нээгдчихсэн учраас энэ  боломж  нээгдсэн. Түрүүч нь хандаад эхэлсэн байгаа. Энэ өөрөө нэлээн том ахиц гарна гэж хэлэх гээд байгаа юм. Түүнээс өнөөдөр би тэр компани сайн, энэ компани сайн гэж хэлэх ямар ч бололцоо алгаа.

Д.Оюунгэрэл: Уучлаарай, тэгвэл ингэж ойлгож болох уу? БДК гэдэг чинь юу гэсэн үг вэ? 

Д.Баярсайхан: Брокер, дилерийн компани

Д.Оюунгэрэл: Брокер, дилерийн компаний эрхийг банкууд авч байгаа учраас сумын төвд байгаа малчин жишээлбэл үнэхээр хувьцаа авъя гэвэл тэр сумынхаа төвийн банкин дээр очиж болно гэж хэлэх гээд байна уу? 
Д.Баярсайхан: Тийм бололцоо нээгдчихсэн, хуулиараа.

Д.Оюунгэрэл: Түүнийг чинь иргэд мэдэхгүй байгаа юм. Хаана очиж хувьцаагаа авахаа мэдэхгүй байгаа юм.

Д.Баярсайхан: Эрх нь нээгдсэн боловч зөвшөөрөл авах гээд хоёрхон банк зөвшөөрлөө авчихсан. Суманд салбартай банкууд чинь аваагүй байгаад асуудал байгаа. Энэ яваандаа авах бэлтгэлээ хангаад явж байгаа.

Голомт авсан, Худалдаа хөгжлийн банк авсан. Хас авсан. Одоо араас нь ХААН, Хадгаламж банк яваа. Энэ бол өөрөө шинэ хууль гарангуут сумын иргэд банкныхаа салбараар дамжих харилцах бололцоо. Хуулиар бол бололцоо нь олгогдсон, бид нар олгоход бэлэн байгаа. Банкууд маань хандах нь хойрго байгаа гэж хэлэх гээд байгаа.

Хоёрдугаарт нь, Бид нар зохион байгуулалттай хийсэн юм. Эд нар маань 4 сард юмнууд нь бэлэн болсон болохоор нь арилжааны ид идэвхгүй үе нь 7 -11 сард байдаг юм. 
Ц.Оюунгэрэл: Та жаахан дэлгэрэнгүй ярьчихгүй юу? Яагаад гэвэл яг энэ Хөрөнгийн биржтэй холбоотой мэдээллийг ард иргэд энгийн үгээр ойлгодоггүй учраас мэдээлэлтэй хэсэг нь хожоод, мэдээлэлгүй хэсэг нь, яг энэ дээр хөрөнгийн баян хоосны ялгаа гэнэт гардаг ийм салбар байдаг учраас та БДК гэдгээ бүгдийг нь монголоор ярьчих тэгэх үү? 

Д.Баярсайхан: Ойлголоо. Ингэсэн юм. Та түрүүн асуусан, брокер, дилерийн компаниуд одоо энэ меланиум it систем нэвтэрсэнтэй холбогдуулаад нэлээд дампуурах байдалд орсон гэдгийн хариултыг хэлье. Үүнийг бид нар тооцож үзсэн юм. Ер нь хөрөнгийн бирж дээр хувьцааны арилжааны идэвхтэй үе нь нэг хэсэг байгаад 7 сараас нэлээн идэвхгүй болчихдог юм. 7, 8, 9, 10 сарын үед бол. Энэ үеийг бид нар тооцож, энэ туршилтыг 4 сараас эхлээд 7 сар хүртэл туршилтыг нь хийгээд,  мэдээллийн технологийн системийнх нь туршилтыг нь хийж байгаад 7 сард  жинхэнэ утгаар нь нэвтрүүлж эхэлсэн юм. Энэ үед бол мэдээж нэгэнт хувьцааны арилжаа идэвхгүй үед нь арилжааны идэвх буурсан. 
Хоёрдугаарт нь, манай брокер, дилерийн компаниудын санхүүгийн чадавхи бол үнэндээ хуучин хуулийн хүрээнд хэн нэг нь 50 саятай хүн л брокер, дилерийн компани байгуулах тийм эрх зүйн орчин байгаад байгаа юм. Тийм санхүүгийн чадавхигүй улсууд маань зөвшөөрөл авчихсан. Тэгээд өөрийнхөө сонгон чадавхийн хэмжээнд үйл ажиллагаа явуулж байсан бол Лондонгийн биржийн орж ирсэн энэ шинэ системийн дагуу болохоор санхүүгийн арай өөр чадавхиудыг шаардаж эхэлсэн.Төлбөрийн баталгааны сан, барьцаа хөрөнгө байршуулах энэ мэтчилэнгээр. Тэгээд өөрөө төлбөр гүйцэтгэх банкаа сонгох энэ мэтчилэнгээр их олон шаардлагуудыг тавьж эхэлсэн. Эндээ бэлэн биш байсан учраас брокер, дилерийн компаниуд маань энэ бэлтгэл ажлаа хангах  гэж бас тодорхой хэмжээнд арилжаанд нөлөөлсөн асуудал байгаа. 
Одоо бол өнөөдрийн байдлаар брокер, дилерийн зөвшөөрөлтэй компаниудаас 47 нь энэ шаардлагыг хангасан байгаа. Нэг ёсондоо Лондонгийн хөрөнгийн биржийн тавьж байсан энэ шаардлагыг хангасан, барьцаа хөрөнгөө байршуулаад, төлбөрийн баталгааны сандаа мөнгөө байршуулаад хэвийн үйл ажиллагаа яваад эхэлсэн. 7 сарын 2-ноос хойш бол харин ч бид нар өнгөрсөн оны мөн үетэй харьцуулахад хувьцааны арилжаа өнөөдрийн байдлаар 84 тэрбум гэдэг чинь 143 гэдэг, өнгөрсөн оны эцсээс 39 тэрбумаар давчихсан явж байгаа. Тэгэхээр би бол арилжаанд ямар нэгэн өөрчлөлт байхгүй гэж хэлмээр байгаа юм. 

Ц.Даваасүрэн: Энэ хөрөнгийн биржийг хөгжүүлэх асуудал чухал асуудал гэж бодож байна. Ялангуяа шууд зээллэгийн систем манайд хөгжихгүй байгаа учраас энэ зээлийн хүү өндөр байх, хадгаламжаас өөр бололцоо иргэдэд олдохгүй байгаатай бас холбоотойгоор өндөр хүүтэй хадгаламжийн төлөө банкууд өрсөлддөг ийм нөхцөл байдал үүсч байна. Тэгэхээр шууд зээллэгийн системийг яаж хөгжүүлэх вэ гэдэг дээр бид нар хууль эрх зүйн орчин, бүхий л талаас нь, ялангуяа санхүүгийн зах зээлд бий болж байгаа программ хангамжийн асуудлууд, техникийн шийдлийн асуудлыг цогцоор нь явуулах ёстой байх. 
Тэгэхдээ нэг зүйлийг би бас яагаад хийгдэхгүй байна вэ гэдэг дээр гайхаад байгаа юм. Одоо энэ хөрөнгийн бирж дээр байгаа компаниудын нэрсийг ингээд харж байхад хуулийн хүрээнд бид нар хөрөнгийн биржийг дэмжих зорилгоор стратегийн ордууд дээр үйл ажиллагаа явуулж байгаа компаниудын 10 хувийг дотоодын зах зээл дээр нийтэд арилжаалахаар хуульчилсан байгаа. 

Энэ хугацаанд Оюутолгой, бусад Таван толгой дээр үйл ажиллагаа явуулж байгаа компаниуд, танай дээр энэ хувьцаагаа бүртгүүлж, өөрийнхөө аж ахуйн нэгжийг хувьцаат компаниа бүртгүүлж  10 хувь арилжаалах ямар нэг асуудал хөндөгдөж байгаа юм бий юу? энэ бол чухал асуудал. Та нар жишээлбэл, гадныхныг оролцуулъя, гадагшаа харьцдаг болъё гээд байна шүү дээ. Тэгтэл тэдний сонирхлыг татаж байгаа энэ томоохон орд дээр хөрөнгө оруулалт хийж байгаа нөхдүүд чинь өөрсдөө төрөхдөө энэ ордыг авч төрөөгүй байхгүй юу? энэ чинь ард түмний  л баялаг. Гэтэл энэ  10 хувийг нь гаргаж чадахгүй байна шүү дээ. Энэ  10 хувийн хувьцааг арилжаалах асуудал ямар шатандаа явж байна вэ?
Ер нь энэ асуудлаар Байнгын хорооны дарга жичдээ шийдвэр гаргаад, Байнгын хорооноос тогтоол гаргаж болно шүү дээ. Стратегийн орд дээр үйл ажиллагаа явуулж байгаа компаниудын 10 хувийг дотоодын зах зээлд арилжаалах асуудлыг Байнгын хорооноос шийдвэр гаргаад, энэ хөрөнгийн биржийн үйл ажиллагааг дэмжихэд тодорхой ахиц болно гэж би ингэж бодож байна. Би танилцуулаад өнгөрч байж болохгүй гэж бодож байна. Харин энэ дээр ямар нэгэн шийдвэр гардаг, үүний үр дүн гардаг ийм л байх ёстой байх. Тэр агуулгаар энэ ажил ямар ахицтай байна вэ? бүртгүүлсэн үү? ойрын хугацаанд энэ  10 хувийн хувьцаанууд хийгдэх үү? хийгдэхгүй бол Их Хурлын зүгээс бид нар алхмууд хийж болно. 

Д.Баярсайхан: Би өөрийнхөө мэдэж байгаа зүйлийг хэлье. Эдийн засгийн байнгын хороон дээр манай Хороо ажлын тайлангаа тавих, хорооноос асуудал ороход гишүүдийн зүгээс биднээс шаарддаг зүйл маань энэ. Та нар хуулийг биелүүлэхийг шаардаж ажиллахгүй байна гэдэг. Үнэн чанартаа бид нар шаардаж л байгаа, гэхдээ үнэн чанартаа үнэт цаас гаргагч нь өөрөө Төрийн өмчийн хорооны мэдлийн компаниуд байгаа. Дээр нь  яг энэ компаниуд чинь толгой компани өөрөө Эрдэс МJЛ байгаа. Сая Эрдэс MJЛ-ийн ТУЗ томилогдсон. Энэ ТУЗ-ийн хүрээнд нэлээн асуудлууд яригдаж эхэлж байгаа. Эрдэс Оюутолгой, Эрдэс Таван толгой, Эрдэс бусад стратегийн 15 орд байгаа. Үүнийг яг энэ хүрээнд нь шахаж ажиллах асуудлууд яригдаж байгаа. Түүнээс өнөөдрийн байдлаар байгаагаас Багануурын асуудал нэмж хувьцаа гаргах асуудал яригдана гэж Төрийн өмчийн хороон дээр мэдээлэл байгаа. Өөр бол манай хороонд хандсан, Шивээ –Овоо бол өөрөө хувьцаат компани байгаа. Өөр бол манай хороонд бүртгэлтэй тийм юмнууд байхгүй байнаа гэж хэлэх байна.
Ц.Даваасүрэн: Та нар өөрсдийнхөө зүгээс асуудал болгож бүртгүүл, хувьцаагаа арилжаал гэж албан ёсоор хандсан бичгүүд бий юу? түүнийгээ бидэнд өгчихөөрэй. Хэдэн удаа шаардсан, ямар хугацаагаар эд нар хариу өгөхгүй таг чиг болоод байгаа юм бэ?  Энэ чинь нийтийн л баялаг, нэг хэсэг хүний баялаг биш байхгүй юу?  Тийм учраас үүнийг  монголын төр засах л ёстой, бид нар. Тэгэх л гэж өнөөдөр Их Хуралд сууж байгаа шүү дээ. Тийм учраас 10 хувийн хувьцааны асуудлыг бид нар энэ ойрын хугацаанд, ялангуяа ирэх жилийн санхүүгийн зах зээлд үүнийг гаргах, энэ хөрөнгийн биржийн үйл ажиллагааг идэвхжүүлэх чиглэлд  би Байнгын хороог шийдвэр гаргаасай гэж бодож байгаа юм.
Б.Гарамгайбаатар: Хариулъя.

Х.Алтай: Монголд үйл ажиллагаа явуулдаг гадаадын томоохон биржүүдэд хувьцаа нь арилжаалагддаг, тэр дундаа стратегийн ордууд дээр үйл ажиллагаа явуулдаг хувьцаат компаниуд байдаг. Тэдгээр компаниудаас Монголын зах зээлд хувьцаагаа гаргая гэсэн сонирхол байдаг. Тэр бүхэн бидэнд ханддаг. Хамгийн гол асуудал бид бүхний харж байгаагаар Үнэт цаасны зах зээлийн тухай хуулийг батлах явдал гэж бид нар үзэж байгаа. Учир нь  Ашигт малтмалын тухай хуульд 10 хувийн тухай заалт байдаг. Үнэт цаасны зах зээлийн тухай яг одоо дагаж мөрдөж байгаа хуульд  энэ зохицуулалт нь байдаггүй.  Тэгэхээр хоёр хуулийн хоорондох зөрчил гарч байгаа юм. Ерөнхийдөө шинэчилсэн энэ найруулга дээр уг асуудлыг тусгасан байгаа. Энэ хууль батлагдсанаар  10 болон түүнээс дээш хувь арилжаалах тийм бололцоо бүрэн бүрдэх юм гэж бид нар үзэж байгаа.

Д.Баярсайхан: Бид нарын тухайд ийм байгаа. Эрдэс Таван толгойд Хороо мэргэжил, арга зүйн зөвлөгөө өгөөд,  Эрдэс Таван толгой компани, Төрийн өмчийн хороотой хамтраад ажиллаж байгаа. Энэ дээр төрийн зүгээс хамаг хүчээ хаячихаад байгаа. Нөгөө талд нь,  дандаа гадны зөвлөх банкууд олон юмнууд ордог учраас үүнийгээ их сайн хийж аваад, үүнийгээ их зөв хийх гээд хамаг хүчээ хаячихаад байгаа юм билээ. Түүнээс шахалт бол Асгатын мөнгөний орд ч юм уу? өөр МонРосцветмет ч юм уу? бүгд стратегийн ордод орчихсон байгаа шүү дээ. Эд нарыг татаж авах асуудал байгаа. Гэхдээ Эрдэс МJЛ-ийн түвшинд нэлээн яригдсан. Толгой компани Эрдэс МJЛ шүү, угаасаа. Засгийн газраас төлөөлөн удирдах зөвлөл нь томилогдсон. Үүний дагуу ажил нь шат дараатай орж ирэх юм билээ. Эрдэс Таван толгой, Эрдэс Оюутолгой одоогоор байж байгаа. Багануур өөрөө Хувьцаат компани, Шивээ-Овоо хувьцаат компани, нөгөө  15-аас яриад байгаа шүү дээ. Бусад дээр нь, үүнийгээ эхнийхээ хийж байгаа юмыг зөв хийж байж, дараагийнхаа юмыг явъя гэсэн тийм бодлого байгаад юм билээ. Шахалт байгаа. Хууль хэрэгжих ёстой гэдэг шахалт бол байнга л байгаа.

Б.Гарамгайбаатар: Даваасүрэн гишүүний саналыг Эдийн засгийн байнгын хороо анхааралдаа авлаа. Энэ удаад бид гишүүдэд мэдээлэл өгөх зорилгоор энэ ажлыг зохион байгуулж байгаа. Цаашдаа Даваасүрэн гишүүний хэлж байгаа асуудлыг жичид нь тусгайлан авч асуудлыг тогтоолын юм уу? ямар хэлбэрээр гаргах вэ гэдгийг шийдье гэж бодож байна.

Дээр нь бас хэд хэдэн асуудал байлаа. Төрийн өмчийн хороотой хамааралтай байж магадгүй. Эсхүл Санхүүгийн зохицуулах хороотой хамааралтай байж магадгүй. Манай энэ бүртгэлтэй аж ахуйн нэгжүүдийн санхүүгийн нягтлан бодох бүртгэлийг зарим нь ямар стандартыг мөрдөж ажилладаг юм бэ? энэ дээр нэг хариулт өгөөч. 

Хоёрдугаарт нь, Үнэт цаасны зах зээлийн тухай хуулийн шинэчилсэн найруулгын төслийн ажлын явц ямар байна вэ? энэ талд  хариулт өгөөч. 

Гуравдугаарт нь, Англитай хийж байгаа төлбөрийн асуудлын үлдэгдэл төлбөр хэд болоод үлдээд байна? яаж хийхээр төлөвлөж байгаа юм бэ гэдэг асуудал.

Дөрөв дэх нь, Компаний шинэчилсэн хууль гараад удаж байгаа. Нэлээд удаан. Энэ хуулийн хэрэгжилтийн асуудал яг ямар шатандаа явж байна вэ? мэдээж Төрийн өмчийн хороо, Санхүүгийн зохицуулах хороо тайлан мэдээгээ өгөх ёстой. Тэгэхдээ ерөнхийдөө товчхон энэ талд хариулт өгөөч.

Тавдугаарт нь, бид нар 1072 хувьцаа буюу Таван толгойн хувьцаанаас гадна стратегийн  15 ордын алтан хувьцаа эзэмшигч байгаа. Монгол Улсын иргэд энд яг албан ёсоор бүртгэгдсэн юм байна уу? үгүй юу? 1072-оос гадна байгаа шүү дээ, 15 стратегийн орд газруудын алтан хувьцаа бүртгэлтэй байна уу? үгүй юу? үүний талаар мэдээлэл иргэдэд огт байхгүй байгаа. Энэ талын мэдээллийг өгөөч гэж бодож байна. 
Эцэст нь Санхүүгийн зохицуулах хороо юм уу? Хөрөнгийн бирж, томоохон орд эзэмшиж байгаа гадны компаниудын хувьцааг Монголын Хөрөнгийн биржид харъяалуулах асуудал дээр яагаад өнөөдрийг хүртэл санаачлага гаргахгүй байна вэ гэдэг ийм асуудлуудад хариулт өгөөч ээ. Тэгэхдээ аль  болохоор товчхон.

Д.Баярсайхан: Нягтлан бодох бүртгэлийн тухайд бол хувьцаат компаний онцгойлсон юм байхгүй. Олон улсын нягтлан бодох бүртгэлийнхээ стандартын дагуу Сангийн яамнаас гаргасан дүрэм, журмын дагуу Нягтлан бодох бүртгэл нь хийгдээд явдаг. 

Б.Гарамгайбаатар: Энэ дээр тодруулга байна. Олон улсын нягтлан бодох бүртгэлийн дагуу явдаг гэдгийг хүн болгон ярьж байгаа. Гэхдээ өнөөдөр миний сонсож мэдсэнээр бол Сангийн яам, ер нь төрийн байгууллагууд, олон улсын нягтлан бодох бүртгэлийн аккурэль суурьтай бүртгэлд өнөөдрийг хүртэл ороогүй байгаа гэж байгаа. Тэгэхээр яагаад аж ахуйн нэгжүүд бол аккурэль суурь буюу олон улсын нягтлан бодох бүртгэлийн системд орчихсон. Энэ хоёрын дунд асар их маргаан зөрчилдөөн байгаа. Энэ талд өнөөдөр танай бүртгэлтэй аж ахуйн нэгжүүд яг ямар бүртгэлийг нь барьж явдаг юм бэ гэж ингэж асуугаад байгаа юм.

Б.Даажамба:  Энэ асуудалд би хариулъя.  Нягтлан бодох бүртгэлийн тухай хуулиар бол мэдээж бүртгэлийг аккурэль суурьтай бүртгэнэ гээд хуулиндаа заачихсан, нэлээн хэдэн жил мөрдөгдөж явж байгаа. Нягтлан бодох бүртгэлийн асуудал нь өөрөө Сангийн яамны харъяа  хариуцдаг асуудал байгаа. Харамсалтай нь яг энэ аккурэль суурьтай бүртгэл бол одоогоор манай Монгол  улсад  мөрдөгдөөгүй байж байгаа. Одоо бол мөнгөн суурьт бүртгэл бүх аж ахуйн нэгжид мөрдөгдөөд явж байгаа.  Энэ талаар нэлээн том бодлогын шинж чанартай асуудлыг ярьж байгаа. Дээр нь сая шинээр байгуулагдсан Эдийн засгийн яам маань энэ дээр саналаа хэлж байгаад энэ хуулийн аккурэль суурьтай бүртгэлийг хэрэгжүүлэх асуудал дээр нэлээн том хөтөлбөр гаргаж байж ажиллах нь зүйтэй болов уу? түүнээс дан ганцхан хуулиндаа аккурэль суурьтай бүртгэнэ гэчихээр энэ хэрэгжихгүй байгаа ийм тал бий. 

Манай салбарт үйл ажиллагаа явуулж байгаа компаниуд дотор бүгд мөн адил бусад компаниудынхаа ижил мөнгөн суурьтай бүртгэлээрээ явж байгаа. Үүнийг цаашдаа тал талаасаа ярьж байгаад  томоохон компанит ажил болгоод олон улсын санхүүгийн тайлагналын энэ стандартад нь нийцүүлж явах нь зүйтэй. 

Санхүүгийн тайлангийн стандарт угаасаа жил болгон өөрчлөгддөг.

Б.Гарамгайбаатар: Энэ бол бүртгэгдээгүй гэж ойлгогдлоо.

Б.Даажамба: Одоо мөнгөн суурьтай, ердийн бүртгэлээрээ л явж байгаа.

Б.Гарамгайбаатар: Аккурэль суурьтай буюу олон улсын нягтлан бодох бүртгэлийн системд Монгол Улс шилжээд бараг 2001 оноос хэрэгжүүлэхээр ийм шийдвэр гарсан. Үүнийг өнөөдрийг хүртэл хэрэгжүүлээгүй нь ямар учиртай юм бэ гэж нэг асуугаад байгаа. 

Хоёрдугаарт,  аккурэль суурьтай бүртгэлээр явдаггүй юм бол манай аж ахуйн нэгжүүд, олон улсын хөрөнгийн бирж дээр гаргах ямар ч чадамжгүй гэдэг нь  нотлогдож байна тийм үү?  Энэ дээр та бүхэн огт анхаарал тавихгүй байгаа юм байна, ингэж ойлгож болох уу? 
Б.Даажамба: Түрүүн хэлсэн, хуульд туссан байгаа. Хэрэгжүүлэх асуудал нь мэдээж Сангийн яам бодлогынхоо хүрээнд ярих, хэрэгжүүлэх асуудал байгаа. Хувьцаат компани манай дотоодод бүртгэлтэй байгаа компани, гадаадад бүртгэлтэй байгаа компаниудын хувьд бол яг энэ тодорхой аккурэль суурьтай, бүртгэлтэй холбоотой айхтар маргаан юм одоогоор манай дээр гарсан юм байхгүй. Цаанаа тухайн Санхүүгийн зохицуулах хороо Хөрөнгийн биржийн тавигдаж байгаа шаардлагатай нийцээд явж байгаа тийм асуудал байгаа.

Б.Гарамгайбаатар: Би гол нь маргаан гарах эсэхийг нь яриагүй байна. Гол нь аккурэль суурьтай бүртгэл байж, олон улсын зах зээлд ажиллах тухай манай компаниудын чадамж өсч харагдана шүү дээ. Энэ чадамж нь өнөөдрийг хүртэл Монголын нэг ч компанид байхгүй байгаад байгаа юм. Энэ дээр гол нь асуудал болгож яриад байгаа юм.  Тэгээд одоогоор бол аккурэль суурьтай баланс, тайланг ерөөсөө гаргадаггүй юм байна шүү дээ, тийм ээ? Тэгж ойлгож болох юм байна. 

Д.Баярсайхан: Сая Гарамгайбаатар даргын хэлдэг  дээр яг нийтлэг бол тийм байгаа. Эрдэс Таван толгой ч юм уу?  эд нар болохоор бүх үнэлгээ, аудитороор тайлангаа олон улсын нэр хүндтэй компаниар хийлгэчихээд байгаа. Хэрвээ хэдийгээр манайд  ийм байгаа ч гэсэн. 
Б.Гарамгайбаатар: Түүний мэдэж байна. Татварын хууль энэ хоёр чинь зөрчилддөг учраас би ингэж яриад байгаа юм. Яагаад гэвэл энэ аж ахуйн нэгжүүд чинь орлогоо нууж байж мөнгөн суурь дээр тавьж байгаа шүү дээ. Яг тухайн сар, улирлынхаа олсон орлогоор балансаа гаргаж байгаа учраас бодит юм харагдахгүй байгаа юм. Тэгэхээр энэ чинь үр ашгийн гэдэг юм уу? хувьцаа эзэмшигчдийн олох ашиг бас тодорхой биш байна гэсэн үг юм. 

Д.Баярсайхан: Хоёрдугаар асуултын тухайд Үнэт цаасны зах зээлийн хууль өнгөрсөн долоо хоногт Хууль зүйн яамнаас яамдад санал авахаар гарсан байгаа. Яамдаас санал авахаар гарсан гэдэг маань 7 хоногийн дараа Засгийн газарт ороод ирэх байх гэж хэлмээр байна.

Английн төлбөрийн асуудлыг дараа нь Алтай хариулчихаарай.

Компаний хуулийн хэрэгжилтийн тухайд бол, Компаний хуулийг батлаад ердийн журмаар хэрэгжүүлээд, өнгөрсөн онд манайх нэлээн тайлан тавих байх. Сургалт, сурталчилгааны ажил сайн хийгдсэн. Одоо Үнэт цаасны хуулийг дагаад Компаний хуулийн хэрэгжилттэй холбогдуулаад Компаний хуульд жижигхэн засах ёстой зүйлүүд бас байгаа. Бид нар алдаа гаргасан, амьдрал дээр нийлэхгүй юмнууд байгаа.  Энэ асуудал маань үнэт цаасны хуулийг дагаж орж ирнэ. 
Хоёрдугаарт нь,  Компаний хуулийн дагуу нэлээн томоохон хийгдэж байгаа ажил бол сургалтын ажлууд байгаа. Хоёрдугаарт нь, нийт компаниудын өнөөдрийн байдлаар манайд ирсэн мэдээллээр 63 компани шинэ хуулийн дагуу дүрмээ шинэчилсэн байж байгаа. Бусад нь дахиад хувь нийлүүлэгчдийн хурлаар дүрмээ оруулахаар бэлдсэн байгаа. Хамгийн том өөрчлөлтийн асуудал маань дүрмээ шинэ  Компаний хуулийн дагуу шинэчлэх асуудал байсан. 

Хоёрт нь, Компаний хуульд туссан компаний засаглалын асуудлуудыг сайжруулах асуудал байсан. Энэ хүрээнд хараат бус гишүүн, ТУЗ-ийн дэргэдэх компаний дэд хороодоо байгуулах асуудлууд одоо ид явагдаж байна. Нэг ёсондоо хараат бус гишүүдийг сургах сургагч багш нараа бэлдэж авсан. Одоо хараат бус гишүүдийн сургалтууд явагдаж байна. Компаниуд маань энэ сургалтад суугаагүй ч гэсэн бас өөрсдийнхөө хараат бус гэсэн гишүүдийг сонгох процесс бол нэлээд хийгдсэн. Одоо яг энэ процесс ид явагдаж байна. Он гараад бүр идэвхтэй явагдах байх гэсэн бодол байгаа. Энд нь бид бэлтгэлийг нь сайн хангаж өгөх ёстой гэж бодож байгаа. 

Харин Үнэт цаасны хуулийг дагаж Компаний хуулийн гарцаагүй засах ёстой тийм асуудлууд орж ирнэ. Ингээд дэлгэрэнгүй тайланг би бас 12 сард багтаж танд мэдээлнэ.

Давуу эрхийн хувьцааны ойлголтын талаар надад ирсэн мэдээллээр бол одоогоор Эрдэс Таван толгой, Эрдэс Оюу толгой нэг, нэг давуу эрхийн хувьцааг  эзэмшүүлэхээр асуудал яригдаж байгаа. Энэ мэдээллээр бол иргэдийн жагсаалтыг тогтоолын дагуу шинээр төрсөн болон нас барсан Монгол улсын харъяатаас гарсан иргэдийн мэдээллийг Улсын бүртгэлийн ерөнхий газраас авсан. Үнэт цаасны төлбөр тооцоо, төвлөрсөн арга хэмжээний мэдээллийн санд бүгдэд нь регистрийн дугаар шалгахад иргэдэд байж байгаа. Одоо яг эцсийн эзэмшүүлэх, өмчлүүлэх шийдвэр нь гарах л асуудал үлдсэн байж байгаа. Нэг ёсондоо өмчийн эзний зүгээс гарах.

Б.Гарамгайбаатар: Энэ чинь нэг ёсондоо алтан хувьцааг яриад байгаа шүү дээ.

Д.Баярсайхан: Тийм, тийм давуу эрхийн хугацаа.

Б.Гарамгайбаатар: Үүнийг өмчлүүлэх юу нь хэзээ гарах юм бэ? 

Д.Баярсайхан: Өмчлөх эрх нь нээгдээгүй. Эзэмших эрх нь нээгдчихсэн л явж байгаа юм. 

Б.Гарамгайбаатар: Тэгэхдээ өмчлөх эрхийн асуудлыг танайхаас гаргах уу? 

Д.Баярсайхан: Манайх гаргахгүй, Засгийн газрын зүгээс гаргаж орж ирэх ёстой.

Давхар бүртгэлийн асуудал байгаа. Энэ асуудал цэвэр бид нарын хамгийн сүүлийн гацаа гэх юм бол манай Үнэт цаасны хуулийн шинэ хуулиар хүлээгдэж байгаа. Манай улсын орд газраас гадаадын зах зээлд гарсан улсууд өөрийнхөө зах зээл рүү орж ирэх бололцоо нь байх ёстой. Тэр эрх зүйн үндэс нь өөрөө шинэ хуульд суучихсан явж байгаа. Бид нар яг энэ хуулийн дагуу дүрэм журам бүх юмыг нь бэлдчихсэн, тэгээд хууль гарахад батална. Их олон журмууд байгаа. Халамжийн бичгийн журам,  давхар бүртгэлийн журмууд гэх мэт бүгд  хуулиа хүлээгээд байж байгаа.

Хууль маань эндээс буцсан, Байнгын хороо. Тэгээд шинэ Засгийн газар саналаа өгөөд, одоо бол Хууль зүйн яамнаас буцаагаад, харин буцаасан нь болсон байна гэж хэлэх гээд байгаа юм. Бид нар энэ хооронд нэлээн юмнууд гарч ирсэн. Тэр засваруудаа сайн хийж аваад, Лондонгийн хөрөнгийн биржээс тавьсан байсан асуудлуудыг эргэж хараад, тэгээд өчигдөр би Төрийн нарийн бичгийн даргатай ярьсан. Яамдаас санал авах гээд визинд гаргасан байгаа гэж байна. Тэгэхээр 7  хоногийн  дотор яамд саналаа өгнө. Тэгээд Засгийн газарт орж ирэх ёстой.

Х.Алтай: Би санхүүжилтийн талаар хариулъя. Манай гэрээний төслийн нийт өртөг бол 14,2 сая доллар. Үүнийг бид нар банкуудаас зээл авах замаар, түүнийгээ эргэн төлөхдөө  улсын төсвөөс төлнө гэсэн тийм замаар шийдвэрлэнэ гэсэн Засгийн газрын  шийдвэртэй, зээлийн эрхтэй байгаа. Үүнээс шийдэгдээгүй, цаашид шаардлагатай эх үүсвэр бол 8,7 сая долларын хөрөнгө шаардлагатай байгаа. Зээлийн эрх нь нээлттэй байгаа. Гэхдээ энэ мөнгийг төсөвт суулгана гэсэн ямар нэгэн шийдвэр одоогийн байдлаар гараагүй байгаа учраас эргэн төлөх нөхцөл нь одоо тодорхой биш байгаа.

Б.Гарамгайбаатар: Оюунгэрэл гишүүн
Ц.Оюунгэрэл: Дахиад нэг асуухад, ер нь хөрөнгийн зах зээлд мэдээлэлтэй нь түрүүж хожоод,  мэдээлэлгүй нь хоцордог гэдгийг та бүхэн ажлынхаа бараг өдөр тутамд анхаармаар байх юм. Иргэд маань ямар ямар учраас мэдээллээс хоцордог вэ гэхээр, мэдээж хэрэг та бүхний түрүүн миний асуусан асуултад та нар жишээлбэл вэб сайт дээр энэ компаниудын тухай мэдээлэл гаргаж байгаа гээд хариулчихаж байна. Тэр бол хангалттай биш. Яагаад гэхээр вэб сайтыг уншдаг хүн байна, уншдаггүй хүн байна. Компьютертэй хүн байна, компьютергүй хүн байна, интернэтгүй хүн байна, тэгэхээр зэрэг энэ вэб сайт дээр компаниудын тухай мэдээлэл гаргаснаа хангалттай гэж үзэж болохгүй шүү гэж хэлмээр байх юм.
Тэр компаниудын тухай мэдээллийг та бүхэн иргэдийнхээ хамгийн их мэдээлэл авдаг эх сурвалжуудаар түгээх хэрэгтэй. Жишээлбэл, Блюмберг гээд телевизээр байнга юм явж байх юм, тэр нь хөдөө гардаг юм уу? гардаггүй юм гэдгийг сайн мэдэхгүй байна. Гардаггүй бол яг олон нийтэд хамгийн их хүртээмжтэй телевиз, ялангуяа олон нийтийн радио телевизүүдээр энгийн ойлгомжтой хэлээр тэр гадаад үгнүүдийг ойлгомжтой үгээр давхар тайлбарлаад, тэгээд жирийн иргэдэд, жирийн үгээр мэдээлэл өгдөг ийм суваг нээмээр байна. Одоо та бүхэн тэнд хэтэрхий их мэргэжлийн үгээр ярьчих гээд байгаа бол та бүхэн жирийн сэтгүүлч нарыг сургаад өгөөч ээ, энэ дээр. Компаниудын тухай мэдээллийг иргэдэд яаж хүргэдэг юм бэ? би бүр атаархаад байна шүү дээ, яагаад атаархаад байна вэ гэхээр, гадаадын хэвлэлийг уншихаар өдөр болгон манай монголын компаниудыг задлан шинжилж яриад байх юм. Эрдэнэс  Таван толгой нь тийм байна, Оюу толгой нь ийм байна. Таван толгой нь ингэх гэж байна. Эрдэнэт ньь ийм байна. Түүний хувьцааг нь авбал тэгэх гэж байна, үүний хувьцаа нь ингэж өсөх гэж байна, үүний хувьцаа нь ингэж унах гэж байна гээд маш дэлгэрэнгүй мэдээллийг гадаадын уншигчдад энгийн үгээр өгөөд байх юм. Тэгэхэд манай монголын баялгийг та бүхний тараасан материал дотор бичсэнийг миний хар ухаанаар  ойлгох юм бол энэ эзлэхэд бэлэн болж байгаа зах зээл шүү, очиж эзлээрэй гэсэн ийм категори гэж би ойлгож байгаа.

Бид нар хөрөнгөтөн, хөрөнгийнхөө зах зээлд орж ирж бид нарын хувьцааг авах гэж гадны хүмүүсийн хараанд юу гэж орсон байна вэ гэхээр, цоо шинэ зах зээл нээгдэх гэж байна, цоо шинэ баялаг хуваарилагдах гэж байна. Цоо шинэ хувьцаанууд арилжигдах гэж байна. Цоо шинэ ашиг тэндээс гарч ирэх гэж байнаа. Очиж эзэлдэг, эзлэхийн тулд та ийм ийм мэдээлэл мэдэх шаардлагатай гээд тэр хувьцаа эзэмшигч бүртээ нарийн детальчилсан мэдээллийг гадаадын хэвлэлүүд системтэйгээр өгөөд байна. Би энэ дээр гадаадын иргэний авч байгаа мэдээлэл, Монголын иргэний авч байгаа мэдээлэл хоёрыг харахад Монголын иргэн ямар ч мэдээлэл авахгүй байгаа нь дэндүү уйлмаар байгаа юм. Тэгээд бид нар өөрсдийнхөө мэдээлийг нэг харчихаад дараа нь юу гэдэг билээ, гадныхан ирээд эзэлчихлээ, гадныхан ирээд  авчихлаа гэж бид нар эргээд хараадаг шүү дээ. Тэгээд яагаад хараагаад үлддэг вэ гэхээр, гадныхан бид нараас  Монголын тухай хамаагүй илүү мэдээлэлтэй учраас ирээд бид нарын авах ёстой ямар компаний хувьцааг нь авбал ашигтай вэ? юуг, хэдийг нь авах вэ гэдгийг аль эрт тооцоолоод мэдээд ирээд авчих юмаа. Тэгэхээр зэрэг энэ мэдээллийн ялгаа гэдэг бол хэлний ялгаан дээрээс үүсч байна, компьютерийн ялгаан дээрээс үүсч байна. Интернэтийн хурдын ялгаанаас үүсч байна. Тэнд үйлчилж байгаа компаниудынх нь мэргэжлийн ур чадавхийн ялгаан дээрээс үйлчилж байна. хамгийн сүүлчийн мэдээллийн хамгийн том ялгаа юун дээр үүсч байна вэ гэхээр,  аль орны сэтгүүлч нар аль мэдээллийг яаж тайлбарлаж байна вэ гэдгээс баян, хоосны ялгаа үүсч байна шүү дээ. Ийм учраас та нар сэтгүүлч  нарыг хэвлэл мэдээлэл бүртэй ажиллаад, хэвлэл мэдээлэл бүрд хөрөнгийн биржээр дагнасан, компаниудын тухай мэдээллийг энгийн үгээр өгч чаддаг сэтгүүлч нарыг сургахад нэмж анхаараад өгөөч ээ. Тэгэхгүй та тайлбарлаад өгөөч гэх юм бол та бол жирийн малчин иргэнд ойлгомжтой тайлбарлаж чадахгүй хүн байна л даа. Хоёр, гурван асуулт асуухад та яг мэргэжлийнхээ үгээр яриад байна. Энэ мэргэжлийнхээ үгээр та гадны хөрөнгө оруулагч нартай маш сайн ойлголцдог, дээд боловсролтой санхүүгийн мэргэжлийн хүмүүстэй маш сайн ойлголцдог. Гэхдээ та жирийн иргэнтэй хэзээ ч ойлголцохгүй л хүн байна л даа. 
Тийм учраас таны наад мэргэжлийн үгийг чинь жирийн иргэнд ойлгуулдаг, дундаж жирийн иргэнд ойлгуулдаг энэ хэлээр нь юмыг хөрвүүлж бичиж чаддаг ийм бүтэн фронт бид нарт хэрэгтэй байна. Тэгэхгүйгээр та бүхний хийж байгаа энэ ажлын үр дүн, жирийн монгол хүний амьдралд хэзээ ч нөлөөлөхгүй юм байна гэсэн ийм л дүгнэлтэд би хүрээд байна. Тийм учраас энэ нөлөөлдөг байдлыг хурдасгахын тулд бидэнд брокерын пүүсүүдийн тухай ойлгомжтой тайлбарлаж өгдөг, брокерын үйл явцын тухай ойлгомжтой тайлбарлаж өгдөг энэ баялгаа яаж хүртэх, яаж энэ баялагтаа хөрөнгө оруулах тухай ойлгомжтой тайлбарлаж өгдөг асуудлыг та асар том өөрийнхөө ажлын нэг хэсэг болгооч ээ. Тэгэхгүй бол зөвхөн тоондоо хандаад,  технологидоо хандаад Лондонгийнхоо компанид яаж мөнгөө төлөх вэ? ямар үйлчилгээ авах вэ гэж нэг тал руугаа хэлбийсээр байтал нэг эргээд харсан чинь бүх баялаг чинь гадны хүмүүсийн гарт очих ийм л үр дагавар гарч магадгүй байна шүү. Зөвхөн мэдээллийн ялгаатай байдлаас энэ бүхэн үүсэх гээд байна шүү гэж анхааруулмаар байна.

Б.Гарамгайбаатар: Оюунгэрэл гишүүний хэлж байгаа үг бол үнэхээр зөв үг байгаа шүү дээ. Бид нар энэ талаар манай Байнгын хороо ийм мэдээллүүдийг өгдөг сувгуудыг бий болгох талаар судалгаа хийж үзэхэд үнэхээр байхгүй юм билээ. Зөвхөн өрөөсгөл, тодорхой тодорхой чиглэлээр ажилладаг вэб сайт дээр ажилладаг  ганц нэг залуучууд байгаад байгаа. Үнэхээр хөрөнгийн зах зээлд  энэ ажил хариуцаад ажиллаж байгаа улсуудыг харахад сайхан залуучууд байна. Тэгэхдээ сэтгэхүй нь бас Оюунгэрэл гишүүний хэлдэг шиг хоцорч явна гэдгийг та бүхэнд анхааруулъя. Үүнийг хойшдоо ажилдаа дүгнэлт хийж, энэ талд илүү ажиллах юм бол хөрөнгийн зах зээлийн хөгжилд их ирээдүй гарах байх гэж ингэж бодож байгаа.

Д.Ганбат: Би юу хэлэх гээд байна вэ гэхээр, түрүүний асуусан асуултад хариулт авлаа. Ер нь нааш ч үгүй, цааш ч үгүй 160, 200-аад компани байгаа юм байна, тийм ээ? Цаашлах тусмаа энэ хууль ном чинь улам хүндрээд, нарийсаад хөгжингүй орны жишгээр яваад байдаг. Манай хүмүүс болохоор ард иргэд маань тэр болгон түүнийг ойлгохгүй байна шүү дээ, энэ хүмүүсийн ярьж байгааг ч гэсэн та бүхэн ойлгож байгаа байх. Тэгэхээр энэ юмаа хялбаршуулаад шийдээч ээ. Анх бол энэ компаниудыг яг тэр дүрэм, журмаар нь гаргаагүй шүү дээ. Бид бүхэн бүгдээрээ мэдэж байгаа. Социализмын үеийн компаниудаа бүгдийг нь хувьцаа болгоод хүмүүстээ өгчихсөн. Одоо яахав гэхээр ерөөсөө л та нарын нэр чинь Санхүүгийн зохицуулах хороо гээд нэрлэсэн байна шүү, тэгээд зохицуулаач ээ. Нөгөө компаниуддаа өнөөдрийн зах зээлийн нөхцөлд ажиллаж чадахгүй байгаа компаниудынхаа хөрөнгөөр нь үнэлээд, нөгөө хүмүүст нь, хувьцаанд нь шууд өгчихөөч ээ. Мөнгийг нь. Нэг ийм юм байна. Энэ дээр анхаарч ажиллаарай.
Нөгөө талаар Эдийн засгийн байнгын хороонд хэлэх гээд байна. Манай Эдийн засгийн байнгын хороо бас иймэрхүү ажил хиймээр байна. Бид бүхэн ард иргэддээ ашиг тийм юмыг нь өгчихсөн. Нөгөө төр нь гадаадынхан болохоор ашиг олдог юмаараа аваад яваад байдаг. Тийм учраас ард иргэд ерөөсөө ойлгохгүй байгаа юм, үүнийг. Нааш ч үгүй, цааш ч үгүй тийм юм авчихсан байна. Тухайлбал хувьчлал явж байх үед Эрдэнэтийг хувьчилна гэж байсан. Эрдэнэтийн хувьцааг авна гээд зарим хүмүүс нь цэнхэр тасалбараа хадгалаад байгаад байж байсан. Тэгээд Эрдэнэт өнөөдрийн нөхцөлд яаж байна вэ гэхээр, ашигтай ажилладаг ГОК бол. Нөгөө төр нь үе үеийн төрд гарсан улсууд нь тэнд нааш цааш юмаа шахдаг. Ингэж явдаг. Энэ бол хэнд ч  нууц биш. Гадныхан, оросууд нь болохоор ашгаа аваад явчихдаг. Яг ард түмэндээ 5-10 хувийг нь хувьчлаад үнэхээр жигд ажилласан энэ компаниудаасаа ашиг нь ингээд явдаг юм, ашгаа ингэж өгдөг юмаа, ингэж биет байдал дээр ойлгуулж болох байсан юмыг хийхгүй яваад байгаа юм.  Үүнийг манай Эдийн засгийн байнгын хороо аваад хараад, энэ орхигдсон ажлыг хийж болох арга зам байна уу? үгүй юу? энэ дээр анхаарвал зүгээр байна.

Б.Гарамгайбаатар: Эдийн засгийн байнгын хороо мэдээж гишүүдийнхээ санал гаргаж байгаа хүсэлтийг  мэдээж анхааралдаа авна. Мөн Эдийн засгийн байнгын хороо өөрийнхөө төлөвлөсөн ажлын дагуу ажлаа хийж, хийсэн ажлаа тодорхой тайлагнаж яваа гэдгийг мэдэж байх хэрэгтэй.

Хөрөнгийн  зах зээлийн үйл ажиллагааны явц байдлын талаар бид мэдээлэл сонсч дууслаа. 

Эдийн засгийн байнгын хороо, Улсын Их Хурал хууль дүрмийнхээ дагуу харъяалагдах байгууллагуудын мэдээ, мэдээллийг сонсгож, гишүүдэд энэ мэдээллүүдийг дамжуулж байх үүрэгтэй. Энэ дамжуулж байгаа үүргийнхээ хүрээнд  цаашид ямар ажлуудыг шинэчилж хийх вэ? өөрчлөлт оруулах вэ гэдэг асуудлыг шийдэж байдаг учраас  манай гишүүд энэ мэдээлэлд маш идэвхтэй оролцож байгаад гишүүддээ талархал илэрхийлье.

Мөн энэ мэдээллийг тодорхой түвшинд нэлээд үр дүнтэй сайн хийсэн холбогдох албаны хүмүүст бас талархлаа илэрхийлж байна.

Ингээд өнөөдрийн Эдийн засгийн байнгын хорооны хуралдаан дууссаныг мэдэгдье.

Та бүхэнд баярлалаа.

Хуралдаан 11 цаг 50 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ: 

